
學校名稱 : 聖若翰天主教小學 

Name of School : ST. JOHN THE BAPTIST CATHOLIC PRIMARY SCHOOL 

劇名 Name of Play : 舞出色 

劇作者 Script writer : 何綺慧老師、蔡美雲老師 

故事大綱 Synopsis : 

故事講述一個沉迷韓國組合的學生,在網上觀看一段 90 年代歌舞片段,一邊睇一邊嘲笑又老土又不

合潮流的舞蹈風格,覺得廣東歌比不上韓國歌,忽然發現自己身處九十年代,四周的人的服飾亦非常

老土,甚至自己亦成為跳懷舊舞成員之一

第一場 

(舞蹈團正在綵排〝跳舞街〞) 

何團長： 呢度跳得唔好，又唔齊，由呢度再開始過……埋位。 

【燈效】 

【音樂入：(歌曲)〝跳舞街〞】 

【燈亮】  

何團長： 都幾好，頭先嗰次都唔錯，依家補補妝，休息吓再練過。 

 (眾舞蹈員忙著補妝) 

朱媽 VO :  (拍門聲)朱女，又匿埋上網唔出嚟食飯? 

朱女 VO : EXO、BTS、Twice ……韓星啲舞真係好勁，我都好想學佢地…… 

朱媽 VO : 講乜都冇用，讀書最緊要，有時間就溫吓書，做吓家務。 

朱女 VO : 同你講理想 …… 簡直係對牛彈琴! 

朱媽 VO： 哎呀！駁咀駁舌？即刻停咗個機出嚟食飯！ 

朱女： 哦!停咪停……停呀 …… 點解停唔到……仲有怪聲……唔通壞機? 

朱女： (拿著 IPAD 出台) 停呀! 

朗朗： (推櫈入台，拿著戲服) 快啲換衫啦! 

葉秘書： (拿著化妝掃)仲唔化妝? 

豪仔： (拿著梳)仲未 SET 頭 ? 

Miss Emily： (拿著鞋) Where are your dancing shoes? 

何團長： (拿著喇叭大叫)成班人又偷懶? 仲唔去練舞? 

眾人： 係團長! (回後台) 

朱女： (驚慌地) 呀! 究竟我去咗邊度呀? 

(燈暗) 

第二場 

 

【音樂入 ── 歌曲：〝每天愛你多一些〞】 

【燈亮】 

(排練室內-休息時間) 

欣欣： (拿著演唱會飛入，眾人追著) 哈哈！我撲咗 3 日 3 夜先撲到 2 張演唱會飛，仲係握手位添

呀! 

堯堯： 華仔演唱會?我鍾意呀! 

軒仔： 唓！華仔有乜好？跳舞最勁梗係城城啦！ 

暉哥： 哈哈！城城？唔係呀嘛？聽歌梗係聽學友啦! 

暉哥、思思、

穎穎： 

Leon 最有型話，Sayonara O Sayonara O，是我的我的寶貝親愛……演唱會，我哋都鍾意

呀！ 

(眾人搶飛) 

雅鋭： (搶到) YEAH！我搶到 EXO 嘅演唱會飛啦！ 

眾人： EXO? 

欣欣： 咩 EXO ?係哥哥演唱會喎! 

雅鋭： 吓? (飛起，眾人在空中搶飛) 比返你……   

堯堯： 你唔要，我要 。(狂錫演唱會飛) 

(欣欣搶回演唱會飛) 

堯堯： (大叫)我張飛呢? 

朱朱： 欣欣，哥哥係我偶像，你睇演唱會幫我攞個簽名呀! 

欣欣： 好呀!夠鐘睇演唱會啦! BYE BYE! (回後台) 

(眾人追住琳琳) 

眾人： 我又要…… 

雅鋭： (周圍望，自言自語) 呢度係…係…「舞出色舞蹈學院」？呢度咁鬼死老土！(繼續周圍望，

自言自語) 

朱朱： (拍雅鋭) 喂，你新嚟架？我係朱朱，我哋做個朋友呀！我買咗對新跳舞鞋，希望可以跳好

啲！你過嚟，我著比你睇吓。(台右坐下，試鞋) 

朱女： 嘩！堅老土喎！(近睇朱朱)你叫朱朱？我都有個朱媽，睇真啲你個……你同我朱媽後生時個

樣都幾似。 

朱朱： 係？都係有粒墨…… 

(團長拿著表格，眾人追著) 

團長： 你哋想我做你哋嘅推薦人? 

朗朗： 當然，團長一定係推薦最優秀嘅舞蹈員參加舞蹈比賽，所以我就係你唯一嘅選擇。 

芯芯： 咁你就錯啦！我能歌善舞，點揀都係揀我啦! 

豪仔： 喂!你哋當我死架？睇我個樣就知我係偶像派，我贏梗，仲唔係推薦…… 

芯芯： (推豪仔) 推你出局就有份! 

豪仔： 喂!君子動口不動手呀! (打芯芯) 

芯芯： (躲在團長後面)團長，救命呀！豪仔打女仔呀！ 

團長： 你睇吓你哋，點出大場面? 

朱女： 團長，我又想參加比賽，我要跳 EXO、BTS、Twice ……啲勁舞。  

眾人： 你講緊乜舞? 

朱女： 潮流興呀! 

朱朱： 雖然我唔識跳你講嗰啲勁舞,不過我都想參加比賽。 

團長： 咁……不如，你哋組隊參賽啦！ 

眾人： 同佢? 

團長： 你哋諗掂再搵我。(回後台) 

朱女： (追著團長) 團長，你聽我講…… 

朗朗、芯芯、

豪仔： 

我點都唔會同朱朱一齊參加比賽。 

芯芯： 聽講朱朱買咗對新鞋。 

朗朗：  你話如果佢冇咗對鞋會點呢?哈哈… 

(三人商量秘密) 

(朗朗、心芯、豪仔用較剪以型體動作破壞朱朱對鞋) 

【燈暗】  

  

  

  

  

  

  

  

  




